
PÓST- OG FJARSKIPTASTOFNUN

UMSÖGN UM FRUMVARP TIL LAGA UM FJARSKIPTI, 122. MÁL

Frumvarp til laga um fjarskipti, 122. mál, er samið í samgönguráðuneytinu og lagt 
fram af samgönguráðherra. Forstöðumaður Póst- og fjarskiptastofnunar hefur tekið 
þátt í undirbúningi frumvarpsins og eru athugasemdir stofnunarinnar af þeirri ástæðu 
ekki margar.

Meginmarkmið frumvarpsins eru tvö; annars vegar að færa íslenska löggjöf á sviði 
íjarskipta til samræmis við löggjöf annarra ríkja í Evrópu einkum þó við hina 
sameiginlegu fjarskiptalöggjöf aðildarríkja EES og hins vegar að taka mið af þróun 
ij arskiptamarkaðarins. Samkeppni á markaði þar sem ríkt hefur einkaréttur fram undir 
hið síðasta leiðir a f eðlilegum ástæðum til margs konar deilna milli nýrra 
markaðsaðila og fyrrverandi einkaréttarhafa sem hefur öll ráð í hendi sér ef ekki er að 
gert. Það hefur sýnt sig að skýrt lagaumhverfi er nauðsynlegt við þessar aðstæður og 
frumvarpinu er ætlað bæta þar úr með ítarlegri ákvæðum um lykilatriði. Dæmi um 
þetta er opinn aðgangur að netum sem fjallað er urn í gildandi lögum í einni setningu 
en er sérkafli í frumvarpinu.

Frá því að gildandi lög voru sett hefur ESB birt ýmsar nýjar tilskipanir um fjarskipti 
og flestar þeirra hafa verið gerðar að hluta af samningnum um EES. I frumvarpinu eru 
tilskipanir innleiddar í meiri smáatriðum en gert var í gildandi lögum. Það er skoðun 
Póst- og fjarskiptastofnunar að nauðsyn beri til að gott samræmi verði milli íslenskrar 
iöggjafar og tilskipana EES bæði vegna þess að dæmi eru nú þegar um það að erlend 
ijarskiptafyrirtæki sæki um rekstrarleyfi á íslandi og svo vegna ágreinings milli 
rekstrarleyfishafa þar sem oft er togast á um túlkun laga og tilskipana.

Veigamikill þáttur í frumvarpinu eru nýjar reglur um leyfisveitingar sem eru sniðnar 
eftir tilskipun EES um leyfisveitingar, 97/13. Verði frumvarpið lögfest mun 
fjarskiptafyrirtækjum sem ekki þurfa á úthlutun númera eða tíðna að halda reynast 
auðveldara og fljótlegra að hefja starfsemi en nú er.

Samkvæmt frumvarpinu munu nokkur ný verkefni verða til hjá Póst- og 
fjarskiptastofnun og má þar nefna t.d. mat á réttmæti kröfu aðila um aðgang að 
heimtaug, sbr. 20.gr. og réttmæti innlendra reikisamninga sbr. 21 .gr. Það er rétt að 
undirstrika að slík verkefni munu verða mjög vandasöm nema stofnuninni séu 
tryggðar heimildir til upplýsingaöflunar um starfsemi fjarskiptafyrirtækja.

Póst- og fjarskiptastofnun hefur nokkrar áhyggjur af því hvernig tekið er á símtölum 
með yfirgjaldi í frumvarpinu. Til skamms tíma hafa símtöl með yfirgjaldi verið talin 
falla undir ákvæði laga um símatorg ásamt því að löng hefð er fyrir yfirgjaldi í 118, 
upplýsingaþjónustu um símanúmer. Það eru hins vegar ekki ákvæði í gildandi lögum 
sem setja takmarkanir á yflrgjald vegna hringinga í almenn símanúmer né eru slík 
ákvæði að finna í frumvarpinu að öðru leyti en fram kemur í 4. mgr. 30. gr. Þar segir 
að kynna skuli í upphafi símtals hver fjárhæð gjaldsins er og einnig segir að áskrifandi 
skal eiga þess kost að læsa fyrir símtöl í númer þar sem tekið er yfirgjald. Nánar má

kveða á um þetta í reglugerð. Póst- og íjarskiptastofnun hefði hins vegar kosið að 
ráðherra fengi heimiid til þess að setja reglugerð um öll atriði er varða símtöl með 
yfirgjaldi, þ.e. í stað lokasetningu málsgreinarinnar kæmi setningin 
“Samgönguráðherra er heimilt að setja reglugerð um símtöl með yfirgjaldi” . Slík 
reglugerð mundi samkvæmt þessu ná til símatorgs en í frumvarpinu eru engar reglur 
um símatorgsþjónustu.

Aðrar athugasemdir Póst- og fjarskiptastofnunar eru minni háttar. í síðustu línu 3. 
mgr. 29. gr. er lagt til að bæta við orðunum eða breyttra á eftir orðinu nýrra til 
samræmis við upphaf málsgreinarinnar. I 1. mgr. 33. gr. er tvítekin setning um að 
heimilt sé að innheimta hjá notanda kostnað við umskráningu.

